Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Nafarroako Gobernuaren eta finantza-entitateen arteko lankidetza hitzarmenaren karietara Lurraldearen Antolamendu eta Etxebizitza Departamentuak baimendutako maileguei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 31n

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Nafarroako Gobernuaren eta finantza-entitateen arteko lankidetza hitzarmenaren 5. klausulak, etxebizitza gaietako ekintza babesgarriak finantzatzeko lerroak finkatzeari buruzkoak, ondokoa ezartzen du:

“Lankidetza hitzarmen honetan ezarritako mailegu bat emateko, beharrezkoa izanen da Lurraldearen Antolamendu eta Etxebizitza Departamentuaren banan-banango baimena.”

Horri buruz, parlamentari honek ondokoa jakin nahi du:

1.- Zenbat mailegu baimendu dira hitzarmen horretan oinarrituta? 

2.- Zenbat mailegu ez dira baimendu? Zergatik ez? 

3.- Etxebizitza babestuen esleipendunetatik zenbatek ezin izan dute eskuratu halako mailegu bat? 

Hitzarmen hori indarrean dagoenetik esleitu diren etxebizitzen zerrenda bat nahiko nuke. Halaber, jakin nahiko nuke zenbat mailegu eman diren hitzarmenean oinarrituta.

